
១	 អត្ថបទសង្ខេបគោលនយោបាយនេះ ផ្អែកលើឯកសារពិគ្រោះយោបល់មួយរបស់វិទ្យាស្ថាន CDRI ក្រោមប្រធានបទ ការសិក្សាជលសាស្រ្ត ក្នុងកិច្ចគាំទ្រការគ្រប់គ្រ

ងធារាសាស្រ្ត៖ ករណីសិក្សាអាងស្ទឹងជ្រៃបាក់ ខេត្តកំពង់ឆ្នាំង ដោយអ្នកនិពន្ធ ចែម ផល្លា Philip Hirsch និង សុមេធ ប៉ារ៉ាឌី។ 

២	 មកពី​កម្មវិធីគ្រប់​គ្រង​ធនធាន​ធម្មជាតិ និង​បរិស្ថាន នៃ​វិទ្យាស្ថាន​ CDRI។

៣	 មកពី​មជ្ឈមណ្ឌល​ស្រាវ​ជ្រាវមេគង្គ​អូស្រ្តាលី ផ្នែក​ភូគពសាស្រ្ត នៃ​សាកល​វិទ្យាល័យ​ស៊ីដនី។

៤	 មកពី​ដេប៉ាតឺម៉ង់​ទេព​កោសល្យ​ជនបទ នៃ​វិទ្យាស្ថាន​បច្ចេក​វិទ្យា​កម្ពុជា។

ការ​សិក្សា​នេះ ស្វែង​រក​លទ្ធភាពជួយ​លើក​កម្ពស់ការ​គ្រប់​
គ្រង​​ធារាសាស្រ្ត​ក្នុង​អាង​ស្ទឹង តាម​រយៈការ​សិក្សា​ជលសាស្រ្ត 
ដោយ​​ប្រើ​ម៉ូដែល WEAP។ ការ​សិក្សា​នេះ​បង្ហាញ​នូវ​ជម្រើស​
ច្បាស់​​លាស់ ដល់​អ្នក​បង្កើត​គោល​នយោបាយ និង​អ្នក​ពាក់ព័ន្ធ 
ស្តីពី​ការ​គ្រប់​គ្រង​តម្រូវការ​ទឹក​ស្រោច​ស្រព។ អត្ថបទ​​នេះ ផ្អែក​
លើ​បទ​ពិសោធន៍​បាន​មក​ពី​ការ​សិក្សា​ក្នុង​អាង​ស្ទឹង​ជ្រៃ​បាក់ ខេត្ត​
កំពង់​ឆ្នាំង។

ខ្លឹមសារសង្ខេប​សំខាន់ៗ
•	 កំណើន​ចំនួន​ប្រជាជន នាំ​ឲ្យ​មាន​កំណើន​តម្រូវការម្ហូប​

អាហារ។ ប្រជាជន​នៅ​ជុំ​វិញ​បឹង​ទន្លេសាប បាន​បង្កើន​
ដំណាំ​​ស្រូវ​ពី​ការធ្វើ​ស្រែតែ​មួយដងក្នុង​រដូវ​វស្សា ទៅធ្វើ​ពីរ​
ឬបី​ដង​ក្នុង​មួយឆ្នាំ ហើយ​តម្រូវការ​ទឹក​ស្រោច​ស្រពក៏កើន​
ឡើងតាមនោះដែរ។

• 	 កំណើន​ផ្ទៃ​ដី​ស្រោច​ស្រព បង្កើន​ការ​​ប្រជែងគ្នា​ប្រើ​ប្រាស់​ទឹក 
ដែល​នាំ​ឲ្យ​មានកង្វល់ពីបញ្ហា​សមធម៌​សង្គម និង​ការ​ថែទាំ​
បរិស្ថាន។

•	 ដំណើរការ​កែទម្រង់​គោលនយោបាយ រាប់ទាំង​គោល​
នយោបាយ​គ្រប់​គ្រង​អាង​ទន្លេផង បាន​និង​កំពុង​នាំ​មកនូវ​
ដំណោះ​ស្រាយដ៏​​​សម​ស្រប ដើម្បី​ឆ្លើយ​តប​ចំពោះ​កង្វល់​ទាំង​
នោះ។ ប៉ុន្តែ​ត្រូវមាន​វិធី​សាស្រ្ត​ល្អៗ​ច្រើនថែម​ទៀត ដើម្បី​​​
ជា​ត្រី​វិស័យសម្រាប់​ការ​ធ្វើ​សេចក្តី​សម្រេចចិត្ត។

•	 ការ​គ្រប់​គ្រង​តាម​ទម្លាប់​ចាស់ ដែល​ផ្តោត​ខ្លាំង​តែ​ទៅលើ​
សក្តានុពល​​ទឹក​ក្នុងអាង​ស្ទឹង មិន​សម​ស្រប​ក្នុង​បរិបទ​

បច្ចុប្បន្ន​​ទេ  ដូច្នេះត្រូវ​ពិចារណាពី​ជម្រើស​ផ្សេងៗ​ទៀត ក្នុង​
ការ​គ្រប់​គ្រងតម្រូវការ​ទឹក​ស្រោច​ស្រព​ផង​ដែរ​។ ការ​វាយ​
តម្លៃ​​លើជម្រើស​​បី​យ៉ាង បានផ្តល់​លទ្ធផលដូច​ខាង​ក្រោម។

• 	 លទ្ធផល​វាយ​តម្លៃ​ជម្រើស​ទី​១​​បង្ហាញ​ថា អា​ង​ស្ទឹង​មាន​​​
សក្តានពុល​ស្រោច​ស្រព​ស្រវូ​វសស្ា នងិ​ប្រាងំ ​បាន​ ១០.៣៦៧​
​​ហិកតា។ ប៉ុន្តែ​បើ​សិន​ជា​ធារ​ទឹក​ស្ទឹង​ប្រ​ចាំ​ឆ្នាំ​ ៣០% ត្រូវ​បាន​
រក្សា​ទុក​ជា តម្រូវការ​ទឹក​ក្នុង​ស្ទឹង​សម្រាប់​បរិស្ថាន ផ្ទៃ​ដី​នេះ​
នឹង​ខ្វះ​ទឹក​ស្រោច​ស្រព ​៤,២​លានម៣ ដោយភាគ​ច្រើន​ខ្វះ​
ក្នុង​ខែ​មិថុនា (​ខែ​មីនា ​ខ្វះ​ប្រ​ហែល ​០,៩៥​លាន​ម៣)

• 	 លទ្ធផល​វាយ​តម្លៃ​ជម្រើស​ទី​២ បង្ហាញថា អាងមាន​
សមត្ថភាព​​ស្តុក​ទឹកបាន​​តិច​ មិន​អាច​ធានា​បំពេញ​បន្ថែម​ ក្នុង​
ពេល​ខ្វះ​ខាត​ទឹក​បាន​​ទេ។

• 	 លទ្ធផល​វាយតម្លៃ​​ជម្រើស​ទី៣ បង្ហាញ​ថា​ ផ្ទៃ​ដី​ស្រោច​ស្រព​​​
នឹង​កើន​ដល់​ ១៦.០៨៣​ហិកតា​ក្នុង​ឆ្នាំ​២០១៦​។ ផ្អែក​លើ​
តួលេខ​កំណើន​នេះ គេអាចពិចារណាលើ​ទិដ្ឋភាពពីរ​យ៉ាង​
ដូច​ខាង​ក្រោម៖
​១.	បើសិនមិន​គិត​ពី​តម្រូវការទឹក​ក្នុង​ស្ទឹង​ សម្រាប់​បរិស្ថាន 

និង​បម្រែ​បម្រួល​អាកាស​ធាតុ ទឹក​ស្រោច​ស្រពនឹងត្រូវ​
ខ្វះ​​ ២,៩៧​លាន​ម៣​។

២.	ដោយគិត​បញ្ចូល​តម្រូវការ​ទឹក​ក្នុង​ស្ទឹង​សម្រាប់​បរិស្ថាន​
ស្មើនឹង ៣០% នៃ​ធារ​ទឹក​ប្រចាំ​ឆ្នាំ និង​តម្រូវ​ការ​ប្រើ​ប្រាស់​​
ផ្សេងៗ​ទៀត​ ក្នុង​អាងស្ទឹងនឹង​មាន​កង្វះ​ខាត​ទឹក​ស្រោច​​
ស្រព​ ​៧,៨៩​លានម៣ ភាគ​ច្រើន​ខ្វះ​ក្នុង​ខែ​មិថុនា (​ក្នុង​
ខែ​មីនា ខ្វះ ​១,៣០​លានម៣)។

ការ​​សិក្សា​តម្រូវការ​ទឹក​ស្រោច​ស្រព​ សម្រាប់​គាំ​ទ្រ​​

ដល់​ការ​គ្រប់​គ្រង​ធារាសាស្រ្ត​ក្នុង​អាង​ស្ទឹង ប្រទេស​កម្ពុជា១

ដោយ ចែម ផល្លា២ Philip Hirsch៣ និង​សុមេធ ប៉ារ៉ាឌី៤

សង្ខេបសម្រាប់
គោលនយោបាយ

CDRI គឺជាវិទ្យាស្ថានកម្ពុជាឯករាជ្យឈានមុខគេ ​
សម្រាប់ការស្រាវជ្រាវពីគោលនយោបាយអភិវឌ្ឍន៍

សាកលវិទ្យាល័យស៊ីដនី

រូបទី​១ ផែនទី​អាង​ស្ទឹង​ជ្រៃ​បាក់

ប្រភព៖ Chem et al. 2011

• 	 សរុប​មក បើ​​​ធារ​ទឹក​ក្នុង​ស្ទឹង​សម្រាប់​បរិស្ថាន​មាន​​អាទិភាព​
ខ្ពស់​​ប៉ុនគ្នា ដូច្នេះផ្ទៃ​ដី​​ស្រោច​ស្រព​គួរ​កម្រិតឲ្យនៅ​ត្រឹម​ 
១០.០០០​ហិកតា។ ផ្ទុយ​ទៅ​វិញ បើ​​​ធារ​ទឹក​ក្នុង​ស្ទឹង​សម្រាប់​
បរិស្ថាន​មាន​​អាទិភាព​ទាប ផ្ទៃ​ដី​ស្រោច​ស្រពអាច​ពង្រីក​​
រហូត​ដល់ ​១២.០០០​ហិកតា។ ស្រប​ពេល​ជា​មួយ​គ្នា​នេះ​
ត្រូវ​អនុវត្ត​កម្ម​វីធី​ពង្រឹង​សមត្ថភាព​ដំណើការ និង​ស្តារ​ហេដ្ឋា​
រចនា​សម្ព័ន្ធ​ធារាសាស្រ្ត​ឡើង​វិញ​ផង​ដែរ។

ករណី​សិក្សា​​​​​​​​៖ អាង​ស្ទឹង​ជ្រៃ​បាក់
អាង​ស្ទឹង​ជ្រៃ​បាក់ ជា​ផ្នែក​មួយ​នៃ​អាងទន្លេសាប។ ទឹក​ស្ទឹង​

ជ្រៃបាក់​ហូរ​ចូល​ទៅ​ក្នុង​ទន្លេ​សាប។ មាន​ប្រព័ន្ធ​ធារាសាស្រ្ត​ ៧​
កន្លែង កំពុង​ដំណើការ​ក្នុង​អាង​ស្ទឹង​នេះដែល​មានផ្ទៃ​ដី​សរុប ​​
១០.៣៦៧​ហិកតា។ ប្រព័ន្ធ​ធារាសាស្រ្ត​ ៤​កន្លែង​ (ទី១​ ដល់ ​ទី​
៤) នៅ​ខ្សែ​ទឹក​ខាង​លើ​សម្រាប់​ស្រោច​ស្រព​បន្ថែម​ក្នុង​រដូវ​វស្សា​
ចំណែក​ឯ​ ៣​ទៀត (ទី​៥ ដល់​ ទី៧) សម្រាប់​ស្រោច​ស្រព​នៅ​
រដូវវស្សា​ផង និង​ប្រាំង​ផង (​រូប​ទី​១)។ 

ការ​បង្កបង្កើន​ផល​បាន​ផ្លាស់​ប្តូរ​យ៉ាង​ច្រើន​ ពី​ការធ្វើ​ស្រែ​​តែ​​​
មួយដង​ក្នុង​រដូវ​វស្សា មក​ធ្វើ​ពីរឬ​បី​ដងក្នុង​មួយឆ្នាំ។ កន្លងមក​
មាន​ការ​អភិវឌ្ឍ​ប្រព័ន្ធ​ធារាសាស្រ្ត​ជា​បន្តបន្ទាប់ ដើម្បី​បង្កើន​
សក្តានុពល​ស្រោច​ស្រព និង​ចៀសវាង​ការ​ធ្វើ​ស្រែពឹង​លើ​ទឹក​

ភ្លៀង​ទាំង​ស្រុង។ ការ​អភិវឌ្ឍ​ថ្មីៗ​​​បាន​បង្កើន​ផ្ទៃ​ដី​ស្រូវ​ប្រាំង​ដល់​ 
៧៤១​ហិកតា ក្នុង​ប្រព័ន្ធ​ធារាសាស្រ្ត​ទី​៥ ទី​៦ និង​ទី​៧ ក្នុង​អាង​
ស្ទឹង​ជ្រៃ​បាក់​។ ​ប្រព័ន្ធ​ធារាសាស្រ្ត​ទី​៧ ពឹង​ផ្អែក​ទាំង​ស្រុង​លើ​
ធារ​ទឹក​ក្នុង​ស្ទឹង​នៅ​រដូវ​ប្រាំង។ មាន​​ស្រែ​មួយ​ចំនួន​ត្រូវ​ខូចស្រូវ​
ដោយ​សារ​ខ្វះ​ទឹក។ ក្នុង​ពេល​ខ្វះ​​ទឹក​ម្តងៗ ជា​ពិសេស​ក្នុង​ខែ​​
មីនា កសិករតែង​ប្រជែង​គ្នា​បូម​ទឹក​ពី​ក្នុង​ស្ទឹង ដែល​ជួន​កាល​បង្ក​
ជា​ទំនាស់​ពាក្យ​សំដីគ្នា​ទៀត​ផង (Chem & Someth 2011)។

WEAP (Water Evaluation And Planning System)
ម៉ូដែល​ WEAP មាន​គុណសម្បត្តិ​ (១) អាច​កំណត់​​

បញ្ហា​សម្រាប់​គណនា និង​ដោះ​ស្រាយ (២) បង្កើត​ប្រព័ន្ធ​​
បញ្ចូល​ទិន្នន័យ ដែល​ជា​មូលដ្ឋាន​ សម្រាប់​វាយ​តម្លៃ​លើ​​
សក្តានុពល​ទឹក​ និង​តម្រូវការ​ស្រោច​ស្រព ដោយ​ផ្អែក​លើ​​
ទិន្នន័យ​ឆ្នាំ​គោល៥ (៣) បង្កើតនូវ​ជម្រើស​គ្រប់​គ្រងផ្សេងៗ 
(៤) វាយ​តម្លៃ​​លើ​ជម្រើស​នានា ដើម្បី​សម្រេច​យក​ជម្រើស​គ្រប់​
គ្រង​ដែល​​សម​ស្រប​ជាង​គេ (Sieber & Purkey 2001, Yate et 
al. 2005)​។

៥	 ទិន្នន័យ​ឆ្នាំ​គោល (២០០៧)​  ជា​ទិន្នន័យបានធ្វើបច្ចុប្បន្នភាព​សម្រាប់​

ប្រើជា​មូលដ្ឋាន ដើម្បី​វាយតម្លៃ​ជម្រើស​គ្រប់​គ្រង​តម្រូវ​ការ​ទឹក​នានា ក្នុង​

ពេល​អនាគត។ ទិន្នន័យ​​ឆ្នាំ​គោល តំណាង​ឲ្យ​ដំណើរការ​រូបវ័ន្ត និង​ការ​ប្រើ​

ប្រាស់​ទឹក​​ជាក់​ស្តែង​ក្នុង​អាង​ស្ទឹង។

ការ​សិក្សា​បាន​ប្រើ​ម៉ូដែល WEAP ដើម្បីពិនិត្យពី​ជម្រើស​
ផ្សេងៗ​ សម្រាប់​ឆ្នាំ​២០០៨ ដល់​ ២០១៦​ ដែលមាន​​ជាអាទិ៍៖ 
(១) ការ​ពង្រឹង​ការ​ងារ​គ្រប់​គ្រង និងកែ​លម្អ​ហេដ្ឋា​រចនា​សម្ព័ន្ធ 
(២) លទ្ធភាព​បន្ថែម​អាង​ស្តុក​ទឹក និង​ (៣) កំណើន​ផ្ទៃ​ដី​
ស្រោច​​ស្រព​ ៥%។ ការ​វាយតម្លៃ​ជម្រើស​ទាំង​នេះ ផ្អែក​លើ​
ទិន្នន័យ​ឆ្នាំ​២០០៧ ​ជា​គោល។ ចំណែក​ឯ​ការ​សន្មតនានា ក្នុង​
ការ​សិក្សា​ពីជម្រើស​ទាំង​បី​នេះ ​មាន​ដូច​ជា៖
• 	 ជម្រើស​ទី១​សន្មតថា ទឹក​ស្រោច​ស្រព​អាច​សំចៃ​បាន ​១​%​

តាម​រយៈ​ការ​អនុវត្ត​កម្ម​វិធី​ពង្រឹង​កិច្ច​ដំណើការ និង​ថែទាំ​
ប្រព័ន្ធ​​ធារាសាស្រ្ត​បាន​ល្អ។ ក្នុង​ជម្រើស​នេះគេ​សន្មតថា 
គ្មាន​​កំណើន​ផ្ទៃ​ដី​ស្រោច​ស្រព​ទេ។

• 	 ជម្រើស​​ទី២ សន្មតថា​ មាន​កំណើន​ផ្ទៃ​ដី​ស្រោច​ស្រព​ ៥%​
ក្នុង​មួយ​ឆ្នាំ​សម្រាប់​ឆ្នាំ​២០០៨ ដល់​ ២០១៦។ បរិមាណ​​
ទឹក​ស្តុក​ក្នុង​អាង ​ត្រូវ​បានគិត​បញ្ចូល​ទៅ​ក្នុង​ការ​​ផ្គត់​ផ្គង់​ទឹក​​
ស្រោច​ស្រព។

• 	 ជម្រើស​​ទី​៣ សន្មតថា​ មាន​កំណើន​ផ្ទៃ​ដី​ស្រោច​ស្រព ​៥%​
ក្នុង​មួយឆ្នាំ ចាប់​ពី​ឆ្នាំ​២០០៨ ដល់​ ២០១៦។

• 	 តម្រូវការ​ទឹក​ក្នុង​ស្ទឹង​សម្រាប់​បរិស្ថាន គិត​ស្មើ​នឹង​ ៣០%​ នៃ​​
ធារ​ទឹក​ស្ទឹង​សរុប​ប្រ​ចាំ​ឆ្នាំ។ ចំពោះ​ឆ្នាំ​គោល (២០០៧)​ គេ​
មិន​​បាន​បញ្ចូល​​តម្រូវការ​ទឹក​ក្នុង​ស្ទឹង​សម្រាប់​បរិស្ថានទេ។

ជម្រើស​ទាំង​បី​នេះ ត្រូវបាន​វាយ​តម្លៃដោយពិចារណាពី​
សក្តានុពល​ធារ​​ទឹក​ស្ទឹង។

លទ្ធផល
​ធារ​ទឹក​ក្នុង​ឆ្នាំ​២០០៧ ​មាន ​២៨៨,៥​លាន​ម៣ ហើយ​ផ្ទៃ​ដី​

ស្រោច​ស្រព​មាន ​១០.៣៦៧​ហិកតា។ ធារ​ទឹក​ស្ទឹង​តិច​បំផុត​ក្នុង​
រដូវ​ប្រាំងកើតឡើង​ក្នុង​ខែមីនា ដែល​មាន​ ៤​លាន​ម៣ បន្ទាប់​មក​
ក្នុង​​ខែ​កុម្ភៈ ដែល​មាន ​៥,៦​លាន​ម៣។ ធារ​ទឹក​តិច​ក្នុង​រដូវវស្សា​
កើតឡើងក្នុង​ខែ​មិថុនា ដែល​មាន ​១២,៩១​លាន​ម៣ (Chem & 
Someth 2011) ។ លទ្ធផល​វិភាគ​មាន​ដូច​ខាង​ក្រោម​៖
• 	 ដោយមិនគិត​បញ្ចូល​ធារ​ទឹក​​ក្នុង​ស្ទឹង​សម្រាប់​បរិស្ថាន ធារ​

ទឹក​ស្ទឹង​ជ្រៃ​បាក់​អាច​ស្រោច​ស្រព​បាន​ ១០.៣៦៧​ហិកតា 
(ប្រាំង​៧៤១​ហិកតា)។

• 	 ដោយរក្សា​ធារ​ទឹក​ស្ទឹង ​៣០% ជា​តម្រូវការ​ទឹក​ក្នុង​ស្ទឹង​
សម្រាប់​បរិស្ថាន និង​រក្សា​ផ្ទៃ​ដី​ស្រោច​ស្រព​ឲ្យ​នៅ​ដដែល 
(១០.៣៦៧​ហិកតា) ​ទឹក​ស្រោច​ស្រពនឹងត្រូវ​ខ្វះ​ ៤,២​លាន​​
ម៣ គឺនៅរដូវ​ប្រាំង​ខ្វះ​ ០,៩៥​លាន​ម៣ ក្នុង​ខែមីនា និង​រដូវ​
វស្សា​ខ្វះ​ ៣,៣​លាន​ម៣ ក្នុង​ខែ​មិថុនា​។

• 	 បើ​ផ្ទៃដី​ត្រូវស្រោច​ស្រពកើនឡើង ​៥%​ ក្នុង​មួយ​ឆ្នាំ​ពី​​​
ឆ្នាំ​​២០០៨ ដល់​ ២០១៦ ដូច្នេះវាត្រូវ​កើន​ដល់​ ១៦.០៨៣​
ហិកតា។ សម្រាប់​ផ្ទៃ​ដី​នេះ បើ​សិនគិត​បញ្ចូលធារ​ទឹក​ស្ទឹង ​
៣០%​ ទុក​ជា​ តម្រូវការ​ទឹក​ក្នុង​ស្ទឹង​សម្រាប់​បរិស្ថានផង គេ​
នឹងត្រូវខ្វះ​ទឹក​ស្រោច​ស្រពប្រហែល ​៧,៨៩​លាន​ម៣ គឺខែ​
មីនា ​ខ្វះ​ ១,៣២​លាន​ម៣ និង​ខែ​មិថុនា​ ខ្វះ ៦,៥៧​លាន​ម៣ 
(រូបទី​៣)។

រូប​ទី​២ ផែន​ទី​វិភាគ​ជលសាស្រ្ត

ប្រភព៖ Chem et al. 2011

• 	 នៅ​អាង​ស្ទឹង​ជ្រៃ​បាក់ ពុំ​មាន​អាង​ស្តុក​ទឹកធំៗ​ទេ។ អាង​ស្តុក​
ទឹក​ក្នុង​ប្រព័ន្ធ​ធារាសាស្រ្ត​ទី៥ មាន​ទំហំ​តូច មិន​អាចធានា​
បំពេញបន្ថែម​តម្រូវ​ការ​ទឹក ក្នុង​ពេល​ខ្វះ​ខាត​ទឹក​បាន​ទេ។

• 	 បើ​អ្នក​ធ្វើ​សេចក្តី​សម្រេច​ចិត្ត​ ផ្តល់​អាទិភាព​ខ្ពស់​ដល់​តម្រូវ​
ការ​​ធារ​ទឹកក្នុង​ស្ទឹង​សម្រាប់​បរិស្ថានផង ផ្ទៃ​ដី​ស្រោច​ស្រព​
ក្នុង​​អាង​ស្ទឹង​គួរកម្រិតឲ្យ​នៅ​ត្រឹម ​១០.០០០​ហិកតា។ ប៉ុន្តែ 
បើ​សិន​មិនគិតពីតម្រូវការ​ធារ​ទឹក​ក្នុង​ស្ទឹង​ សម្រាប់​បរិស្ថាន 
ផ្ទៃ​ដី​ស្រោច​ស្រព​អាច​បង្កើន​​រហូតដល់​ ១២.០០០​ហិកតា 
ប៉ុន្តែ​ក៏ត្រូវពង្រឹង​សមត្ថភាព​គ្រប់​គ្រង​ប្រព័ន្ធ និង​ត្រូវស្តារ​
ហេដ្ឋារចនា​សម្ព័ន្ធ​ផង​ដែរ។

